
大 家 以 為
「泛民大台」今

日先至去清算「港獨」分子唔
幫手？少年，你太年輕了！
鄺葆賢俾余若薇話未盡力幫
李呃人，搞到網上群情洶
湧，有網民就回帶，話其實
早喺今年3月11日，立法會
九龍西第一次補選時，《蘋
果日報》就喺選舉前出過條
新聞，話「游蕙禎未動員投
票本土派會否過票成疑。」
今年3月11日補選，《蘋

果》出盡吃奶之力催谷參選
嘅「瀆誓四丑」之一姚松炎（蟲
炎）。可能已見形勢不妙，
《蘋果》當日就出咗篇文，
話「作為補選源頭的游蕙禎
補選前夕未有呼籲投票，今
天亦未見現身任何公開場合
助選」，包括未有回覆該報
查詢，其fb「連日未有談及
3.11補選事宜」等等。

■香港文匯報記者 陳川

行立邁和諧 審議進度佳
法案通過增近倍撥款更效率「君」冀兩方「貼地」互諒

林鄭月娥和律政司司長鄭若驊、行
會成員及多名政府高級官員，昨

日中午應邀到立法會與一眾立法會議
員午宴。7名反對派議員出席，包括
民主黨的涂謹申、黃碧雲、林卓廷，
資訊科技界的莫乃光，公民黨的郭榮
鏗，衛生服務界的李國麟及教育界葉
建源。

特首反對派坐一枱
林鄭月娥和梁君彥都坐在「主家
席」，黃碧雲、莫乃光、郭榮鏗亦獲
安排坐在「主家席」，郭榮鏗更坐在
林鄭月娥旁邊。
同枱的有立法會秘書長陳維安、特
首辦主任陳國基、民建聯的黃定光、
工聯會的麥美娟、自由黨黨魁鍾國
斌、法律政策專員黃惠沖、行政會議
成員林正財、政制及內地事務局局長
聶德權，和勞工及福利局局長羅致
光。
梁君彥昨日致辭時，首先代表立法
會向昨日長青公路車禍的5名死者致
哀，祝願傷者盡快痊癒。有官員由於

需要跟進青衣長青公路嚴重車禍，故
未能出席午宴。
梁君彥在致辭時表示，上個會期擔

任內務委員會主席時，曾形容行政立
法關係是「劍拔弩張」和「低處未算
低」，但現在行政立法關係有實質改
善，上個立法年度通過了27項法案，
比前年多13項，而政府年初與財務委
員會主席陳健波商討，以「先易後
難」的原則審議撥款後，審議進度大
有改善。

質詢特首利建議傳達
他並大讚今年新增的行政長官質詢

時間很有效果，讓議員把社會關注的
事項直接向行政長官提出，令不同建
議能直接反映、落實。他呼籲議員把
握質詢時間的機會，向政府提出市民
關心的問題，令行政長官及官員「更
貼地」。
梁君彥強調，行政立法關係的改善
得來不易，期望政府將來多向議員解
釋政策，並多參考議員意見，在互相
尊重、各司其職下，為市民服務。

午宴時坐在林鄭月娥旁邊的郭榮鏗
在接受傳媒訪問時稱，他向林鄭月娥
介紹自己即將展開的美國之行，向當
地政商界解釋香港的「最新局勢」，
又聲稱自己向對方指，香港的民主
「進一步倒退」，不排除美國的民主
共和兩黨會有「新手段」，特區政府
不要「將香港推往懸崖」、「推香港
人去死」云云，林鄭月娥對此未有特
別回應。

閒談貿易戰與AI發展
同樣在「主家席」的黃碧雲則稱，

她詢問林鄭月娥會否到訪美國就中美
貿易戰進行游說，林鄭月娥則回應指
自己來年的行程仍未有決定，又問到
特區政府何時會重啟政改，林鄭月娥
就反問道：「你哋ready未？」
莫乃光就稱，他和坐在自己身旁、
曾任程式編寫員的勞工及福利局局長
羅致光大談AI等方面的科技發展，但
沒有和林鄭月娥交流，又笑稱自己連
與對方眼神接觸都要「故意避開」，
因為「唔好意思睥住佢」。

輸咗九西補選嘅傳統
反對派，一邊話會「自
我檢討」，一邊繼續就

周圍搵人祭旗，邊個同「本土派」或者老
馮（馮檢基）friend底嘅就嚴刑拷打，質問
佢哋無盡力谷票。前「青症」（「青年新
政」）嘅九龍城區議員鄺葆賢，近日就俾
公民黨前黨魁余若薇等人單打。余若薇仲
話如果佢願意落力支持李呃人（李卓
人），結果就會唔同喎。鄺葆賢就還拖話
自己「力已盡」，無能力撳個掣就令啲選
票出嚟，又暗寸反對派「有事鍾無艷」，
臨選舉先急call啲人支持佢哋。有網媒仲對
照返前年立法會選舉同今次補選嘅數據，
點出鄺葆賢打骰嘅黃埔西已經係反對派跌
票第二少嘅選區，用數字摑咗余若薇同班
「黃絲」一大巴。
成大班「黃絲」喺選舉後周圍焫火頭，
同「本土派」有關連嘅鄺葆賢當然係其中
一個重點招呼對象嘞。同鄺葆賢一樣都係
醫生嘅黃任匡早幾日出咗個護花po（帖
文），話「本土派」已經唔會老奉幫反對

派，反對派想搲支持就要多啲努力，如果
今次李呃人搵到對方站台，成件事就會唔
同晒喎。

余若薇帶頭唱衰 數據當冇嘢
選舉後一直無出聲嘅鄺葆賢就留言話自

己「破例講一次」，話自己「該做嘅都做
咗」，又叫反對派唔好幻想有嚿嘢叫「本
土派」，亦都唔好以為所謂「本土派」會
有反對派嗰種壓場嘅大粒，因為無人可以
「號令」其他人，所以反對派與其搵一個
人支持佢哋，倒不如用理據說服一堆人支
持。佢仲話自己唔係「本土派」代言人，
黃任匡tag（標籤）佢都無用𠻹。
當事人都已經現身說法，余若薇好似睇
唔到咁，大前日喺網台節目開名話，如果
鄺葆賢願意落力支持李呃人，相信結果會
唔同喎，搞到鄺葆賢要喺自己facebook再
「破例講多次」，話選票係選民自己嘅，
佢無能力撳個掣就有票出嚟，「有嘅我諗
就平時可以瞓多陣」，暗示自己好出力幫
李呃人拉票。

鄺葆賢句句有骨，先暗寸反對派懶，
「唔可以等每次選舉時先臨急 call 返出
嚟」，之後再向口口聲聲要同「本土派」
溝通嘅反對派補多刀，重申「本土」係思
潮唔係實體，亦都無本電話簿可以畀反對
派用嚟溝通喎。
鄺葆賢自稱力已盡，係咪真嘅先？親反
對派嘅網媒《立場新聞》出咗篇報道，分
析前年立法會選舉同今次補選嘅數據，包
括反對派喺九西63個有票站嘅選區嘅跌票
情況，其中喺鄺葆賢打骰嘅黃埔西，反對
派前年得票率有59.7%，今次李呃人就攞到
51.6%選票，雖然都跌成8%，但已經係跌
票第二少嘅選區。

「敗選就卸責 不如同狗結合」
「本土民主前線」就喺 fb發帖揶揄：

「何時她們才會相信，每一個選民都有一
個屬於自己的腦袋。」「東區本土關注組」
亦發帖話：「原來敗選後話要檢討，實則
就係要搵人清算！鄺醫生向來同你泛民河
水不犯井水，當日311亦都有幫過姚松炎出

嚟拉票，結果都係輸咗。今次嘅補選，泛
民經已總動員拉票，輸咗仲可以怪邊個？
你余若薇竟然將呢個失敗嘅責任推卸落一
個區議員身上，你有無過分啲呀？」
「無敵神駒」仇思達就覺得余若薇咁
講，同前年「熱普城」差啲全軍盡墨嘅態
度一樣：「唔撐『泛民』就要清算，不如
同熱狗合併啦！前日（敗選當日）先話要
檢討，原來唔係自我檢討，而係要檢討
『本土派』。」 ■香港文匯報記者 鄭治祖

訟黨獵巫鄺葆賢 被寸「奉旨撳票？」

剛在前日宣誓就職

的新任立法會議員陳
凱欣，在昨日立法會

午宴中滿場飛，與出席午宴的各主要官員
打招呼及寒暄。與食物及衛生局局長陳肇
始擁抱的一幕，成為了全場的焦點。新上
任的陳凱欣首次出席立法會的午宴，坐在
第六席。在餐前酒會，她與環境局局長黃
錦星，行政會議成員湯家驊、林正財交
談，又與保安局局長李家超、政制及內地
事務局局長聶德權握手打招呼。
陳肇始此前任食衛局副局長，是陳凱欣
任局長政治助理時的同事。午宴上，陳凱
欣主動上前擁抱出席午宴的陳肇始，大家
仲密密斟。坐在陳肇始旁邊的工聯會立法
會議員黃國健透露，兩人當時是敘舊和閒
談，氣氛友好，陳肇始恭喜陳凱欣成功當
選，並表示大家要多聯繫。

■香港文匯報記者 鄭治祖

擁抱舊同事
凱欣滿場飛

社民連個廢陶
（陶君行）早幾日
喺網台摸住酒杯底

開地圖炮，先用學聯老鬼身份鬧學聯
前秘書長周永康同前副秘書長岑敖
暉，話佢哋唔應該叫人唔好再鬧老馮
（馮檢基）鎅票，之後仲焫着埋親
「本土派」藝人杜汶澤，話人哋係
「鬼」、收錢做嘢、戲子無情，搞到
對方爆晒粗恐嚇要「打×死」佢，仲
有同佢一齊做節目嘅「時評人」劉細
良同「佔中十死士」之一嘅徐少驊。
杜汶澤噚日再寸廢陶，話佢係一個無
人識、四五線、一世選唔到議員嘅失
敗政客，攞自己個網台嚟搞佢盞貶低
自己咁話。徐少驊就上載返節目片段
諗住「以示清白」，點知俾人挖返黑
歷史，話佢喺「佔中」爆發之前已經
轉軚唔撐「佔中」，今次都係明哲保
身掟低所謂戰友。

鬧爆陶過氣 走狗寄生蟲
喺杜汶澤爆晒粗喊打喊殺當日，專

欄作家畢明已經留言提佢，話徐少驊
同劉細良唔似係屈佢，而佢都話會打
少兩個人，睇吓會唔會坐少幾碌咁
話。佢噚日亦都集中火力片廢陶，話
唔會喺自己個網台節目還拖，「放心
啦！唔係我唔嬲你，而係幾時輪到你
呀？噚日我都俾人問到口啞啞：『屈
你收共產黨錢嗰個係咩人嚟？』喂阿
哥！無人識你呀！」

杜汶澤又鬧廢陶靠老細施捨，係政
治圈嘅寄生蟲，係一個四五線政客、一世選唔
到議員嘅失敗者，仲有就係「泛民」嘅豬隊
友，「所以你嘅mindset（思維），永遠諗人
哋係走狗。因為你自己係，喺極度害怕孤獨嘅
情況下，希望全世界同你一樣，都係鬼。」

徐少驊快閃 被回帶「佔」前逃亡
唔知係咪真係驚俾杜汶澤「打×死」，徐少驊

前晚上載咗節目片段，話佢哋三條友講嘢重點
各有不同，希望網民睇吓再行判斷喎。無錯，
徐少驊真係幫過杜汶澤講過兩句好說話，話直
覺上覺得對方係「真心本土」，之後廢陶就插嘴
嘞：「但係佢戲子嚟㗎喎徐伯，戲子無情喎。」

不過，「Wen Li Yang」就寸佢：「講到明
哲保身呢家嘢，徐少驊你果然係閃電第一
人！」「Calvin Tong Wen Li Yang」亦都話：
「佢係『佔中十死士』中嘅『快閃黨』。」回
吓帶先，徐少驊喺2013年5月成為「佔中十
死士」之一，不過喺2014年9月初、「佔
中」都未爆發嗰陣，就轉軚話自己6月已經退
出咗，仲反對用違法手段去爭取民主𠻹。
「Jaycee Luk」亦都質疑佢無即場剎停廢陶：

「係啦係啦，你呢啲人同見到人做衰野（嘢）唔
即刻出聲，之後就係（喺）網上post（上載）片
話『嗱係佢衰咋，你睇吓』一×樣。」

亦都有一啲疑似視障嘅「黃絲」力撐佢哋三條
友。「Jacob Yip」一口咬定：「本土×故意斷章
取義。」「Real Soso」亦都話：「其實佢哋（『本
土派』）有心插你哋，捉住你一兩個字去捉字
蝨，𠵱 家焦土專門技術，𠵱 家互聯網cap（節
錄）你兩句說話，然後就大做文章， 放大
1,000倍，最大目標就係長毛同『泛民』，你見
佢最後嗰段說話就一清二楚，成個都係局。」
Cedi Chan就唔妥杜汶澤喊打喊殺：「杜

生×人老母臭化×，咁陶伯劉伯咪又要碎佢屍
萬段？陶伯都係質疑咋，咁大反應？真係
on××（戇××），拍緊黑社會（片）咩？」

■香港文匯報記者 陳庭佳

喺九西補
選期間，李
呃人（李卓
人）喺公開

場合無停過口鬧老馮（馮檢基）鎅佢
票，原來係面一浸底一浸㗎！有自稱
係李呃人義工嘅網民就踢爆，喺內部
會議上面，李呃人根本無當過老馮係
對手，仲話要「多謝」佢鎅咗一啲本
來會流去建制派度嘅長者票。
李呃人咁講，搞到幫佢抬轎仲要俾
人鬧反骨嘅民協唔知點下台，有喺地
區深耕嘅民協區議員仲好傷心：
「你哋咁講其實唔係侮辱老馮，係侮
辱緊我哋！」
「Vincent Ngan」早幾日出咗個po
（帖文），話自己一直質疑老馮可唔

可以拎到一萬票，「佢時常標榜自己
地區工作做得好，但呢班只睇地區工
作嘅理性選民，真係會投畀一個明知
輸硬嘅老馮？係就係會有所謂忠粉
（忠實支持者）會投同情票，但係唔
係真係有一萬票咁多？」

做反骨仔今被賣 區佬話遭辱
佢話，當班義工同李呃人開會時，

佢問到呢個問題，李呃人竟然無當過
老馮係對手：「我識阿基咁多年，其
實佢無咩忠粉。投佢票多數係啲老街
坊，反而我要多謝佢鎅走一部分老人
票，否則老人票會流晒去民建聯（建
制派）度。其實佢影響好細……」之
後成個會就集中討論點樣拉高個投票
率嘞。

咦？同老人家老街坊打交道都係地
區工作重要一環嚟喎，而老馮今年7
月先至退出民協，即係呢啲工作係佢
同民協班友一齊做咗好多年啦？李呃
人咁講，咪即係睇小埋幫佢抬轎仲要
俾人鬧反骨嘅民協？民協深水埗區議
員江貴生就話：「你哋咁講其實唔係
侮辱老馮，係侮辱緊我哋！」

圍觀群眾：「奸人」奸有奸輸
「香港文匯報忠實讀者」「JoJo

Wu」就突破盲腸：「既然李卓人都
認為基哥係鎅走民建聯票，泛民仲點
屈基哥鎅李卓人票？」「Catt Sing」
亦都話：「回力鏢！所以你咪輸囉李
呃人，奸有奸輸！」

■香港文匯報記者 陳庭佳

「兩面人」謝馮鎅民記票？ 民協玻璃心碎了

■■特首與反對派同枱食飯特首與反對派同枱食飯。。
香港文匯報記者彭子文香港文匯報記者彭子文 攝攝

▲立法會主席梁君彥設午宴，招待行政長官林鄭
月娥、行政會議成員、政府高級官員和立法會議
員。 香港文匯報記者彭子文 攝

▶新任立法會議員陳凱欣與出席午宴
的黃錦星等打招呼及寒暄。

香港文匯報記者彭子文 攝

■唔知係咪真係驚俾杜汶澤打死，徐少驊上載
節目片段「以示清白」。 fb截圖

■■鄺葆賢還拖反對派句句有骨鄺葆賢還拖反對派句句有骨，，話自己無話自己無
能力撳個掣就有選票能力撳個掣就有選票，，又暗寸反對派臨選又暗寸反對派臨選
舉先急舉先急callcall人支持人支持。。 fbfb截圖截圖

■阿人義工爆料，老馮先係「真愛」? fb截圖

